ΝΟΕΜΒΡΙΟΥ 1.

ΜΝΗΜΗ ΤΟΥ ΟΣΙΟΥ ΠΑΤΡΟΣ ΗΜΩΝ ΔΑΒΙΔ ΤΟΥ ΓΕΡΟΝΤΟΣ

ΑΚΟΛΟΥΘΙΑ

ΕΝ ΤΩ ΜΙΚΡΩ ΕΣΠΕΡΙΝΩ

Ιστώμεν στίχους δ' και ψάλλομεν Προσόμοια. Ήχος α . Των Ουρανίων ταγμάτων.

Εν ουρανίοις θαλάμοις νυν αυλιζόμενος, νοι καθαρωτάτω, της Αγίας Τριάδος, μάκαρ τας ακτίνας περιχαρώς, εποπτεύεις λαμπρότατα, διο τιμώμέν σου πόθω την ιεράν, και χαρμόσυνον πανήγυριν. (Δις).

Δι’ εγκρατείας το σώμα Πάτερ ενέκρωσας, και προσευχή συντόνω, την ψυχήν σου λαμπρύνας, ως Άγγελος εφάνης επί της γης, δια τούτό σοι δέδοται, των ιαμάτων η χάρις παρά Χριστού, και θαυμάτων τα παράδοξα.

Επί το όρος ανήλθες προθύμως πάνσοφε, και τας ευχάς ενθέρμως, τω Θεώ αναπέμπων, Ηλίαν εμιμήσω τον ζηλωτήν, όθεν ήσχυνας άριστα, των ασεβούντων τα θράση και οδηγός, μοναζόντων εχρημάτισας.

Δόξα.
 Ήχος α .

Αποβαλλών ως αληθώς, της γεηράς τρυφής την απόλαυσιν, και της σαρκός τας ηδονάς, τω Χριστώ προθύμως ηκολούθησας, και την σάρκα νεκρώσας δι’ εγκρατείας, τον νουν σου προς Αυτόν ανύψωσας μακάριε, διο πρέσβευε υπέρ του σωθήναι τας ψυχάς ημών.

Και νυν.
 Θεοτοκίον.

Των Ουρανίων ταγμάτων το αγαλλίαμα, των επί γης ανθρώπων, κραταιά προστασία, Άχραντε Παρθένε σώσον ημάς, τους εις Σε καταφεύγοντας, ότι εν Σοι τας ελπίδας μετά Θεόν, Θεοτόκε αναθέμεθα.

Απόστιχα. Ήχος β´. Οίκος του Εφραθά.

Έλαμψας αληθώς, ως ήλιος εν κόσμω, ταις αρεταίς και πάντας, φωτίζεις τους τιμώντας, την ιεράν σου κοίμησιν.

Στ.: Τίμιος εναντίον Κυρίου ο θάνατος του Οσίου αυτού.

Ω μάκαρ σαις ευχαίς, ημάς εκ πάσης βλάβης, τον Χριστόν εκδυσώπει, ρυσθήναι των δαιμόνων, των ενοχλούντων πάντοτε.

Στ.: Μακάριος ανήρ ο φοβούμενος τον Κύριον.

Δεύτε πάντες ημείς, την του κοινού ποιμένος, Δαβίδ αγίαν μνήμην, σήμερον μετά πόθου, συμφώνως εορτάσωμεν.

Δόξα. Και νυν. 
Θεοτοκίον.

Ω Μήτερ του Θεού, Χριστιανών η δόξα, των Ασκητών το κλέος, σώσον ταις Σαις πρεσβείαις, ημάς τους Σε δοξάζοντας.

Απολυτίκιον.

Εν σοι Πάτερ αληθώς...

Απόλυσις.

ΕΝ ΤΩ ΜΕΓΑΛΩ ΕΣΠΕΡΙΝΩ.

Μετά τον Προοιμιακόν, το Μακάριος ανήρ. Εις δε το Κύριε εκέκραξα ιστώμεν στίχους στ' και ψάλλομεν τα εξής Προσόμοια του Αγίου. 
Ήχος πλ. δ´. Τι υμάς καλέσωμεν.

Τι σε ονομάσωμεν ένδοξε; οδηγόν των μοναζόντων η διδάσκαλον σοφόν; Ευφροσύνην λυπουμένων η ψυχών διορθωτήν; Φωστήρα, της Ευβοίας φαεινότατον; η πύργον, ευσεβείας ακαθαίρετον; Πολλά σου τα κατορθώματα, και μείζονα τα χαρίσματα, ικέτευε, 
του σωθήναι τας ψυχάς ημών. (Δις)

Τις σου τους αγώνας δυνήσεται, των ανθρώπων αριθμήσαι και τα πάθη τα δεινά; Τας ενέδρας των δαιμονώντων και τας τούτων μηχανάς; Τας ύβρεις, των απίστων και τας μάστιγας, ας έφερες γενναίως Πάτερ Όσιε; Δίο σε νυν μακαρίζομεν, και μετά πόθου σοι κράζομεν· ικέτευε, του σωθήναι τας ψυχάς ημών. (Δις)

Πάθη χαλεπά και νοσήματα, η σορός των σων λειψάνων θεραπεύει των πιστών, και δαιμόνων εξ ανθρώπων απελαύνει την αχλύν, δεικνύουσα, την δόξαν και την λαμπρότητα, την χάριν, των θαυμάτων και ιάσεων, εν ουρανοίς ην απείληφας, παρά Χριστού ιερώτατε, ικέτευε, 
του σωθήναι τας ψυχάς ημών.

Δόξα.
 Ήχος πλ. δ .

Αγάλλεται η Εύβοια σήμερον, εν τη μνήμη Δαβίδ του εν θαύμασι περιβοήτου, εν αυτή γαρ αληθώς εν τοις εσχάτοις καιροίς, ως αστήρ φαεινός εξανέτειλε καταπλούτιζων άπασαν ιαματικοίς χαρίσμασι, και εκ πολλών κινδύνων αυτήν ρυόμενος, όθεν μετ’ εγκωμίων και ύμνων εορτάζουσα, βοά χαρμοσύνως· μη διαλείπης αεί μακάριε,

πρεσβεύων υπέρ των ψυχών ημών.

Και νυν.
 Θεοτοκίον.

Ο Βασιλεύς των ουρανών, δια φιλανθρωπίαν, επί της γης ώφθη, και τοις ανθρώποις συνανεστράφη, εκ Παρθένου γαρ Αγνής, σάρκα προσλαβόμενος, και εκ ταύτης προελθών μετά της προσλήψεως, εις εστίν Υιός, διπλούν την φύσιν, αλλ’ ου την υπόστασιν, διο τέλειον Αυτόν Θεόν, και τέλειον άνθρωπον, αληθώς κηρύττοντες, 
Ομολογούμεν Χριστόν τον Θεόν ημών.

Είσοδος, Φως ιλαρόν, το Προκείμενον της ημέρας. Και τα Αναγνώσματα.

Σοφίας Σολομώντος το Ανάγνωσμα. (Κεφ. γ', 1-9).

Δικαίων ψυχαί εν χειρί Θεού, και ου μη άψηται αυτών βάσανος. Έδοξαν εν οφθαλμοίς αφρόνων τεθνάναι, και ελογίσθη κάκωσις η έξοδος αυτών και η αφ' ημών πορεία σύντριμμα, οι δε εισιν εν ειρήνη. Και γαρ εν όψει ανθρώπων εάν κολασθώσιν, η ελπίς αυτών αθανασίας πλήρης. Και ολίγα παιδευθέντες, μεγάλα ευεργετηθήσονται, ότι ο Θεός επείρασεν αυτούς και εύρεν αυτούς αξίους εαυτού. Ως χρυσόν εν χωνευτηρίω εδοκίμασεν αυτούς και ως ολοκάρπωμα θυσίας προσεδέξατο αυτούς. Και

εν καιρώ επισκοπής αυτών αναλάμψουσι και ως σπινθήρες εν καλάμη διαδραμούνται. Κρινούσιν έθνη και κρατήσουσι λαών, και βασιλεύσει αυτών Κύριος εις τους αιώνας. Οι πεποιθότες επ' αυτώ συνήσουσιν αλήθειαν, και οι πιστοί εν αγάπη προσμενούσιν αυτώ, ότι χάρις και έλεος εν τοις οσίοις αυτού, και επισκοπή εν τοις εκλεκτοίς αυτού.

Σοφίας Σολομώντος το Ανάγνωσμα. (Κεφ. γ.' 15.)

Δίκαιοι εις τον αιώνα ζώσι, και εν Κυρίω ο μισθός αυτών, και η φροντίς αυτών παρά Υψίστω. Δια τούτο λήψονται το βασίλειον της ευπρεπείας, και το διάδημα του κάλλους εκ χειρός Κυρίου· ότι τη δεξιά αυτού σκεπάσει αυτούς, και τω βραχίονι υπερασπιεί αυτών. Λήψεται πανοπλίαν τον ζήλον αυτού, και οπλοποιήσει την κτίσιν εις άμυναν εχθρών. Ενδύσεται θώρακα, δικαιοσύνην, και περιθήσεται κόρυθα, κρίσιν ανυπόκριτον. Λήψεται ασπίδα ακαταμάχητον, οσιότητα· οξυνεί

δε απότομον οργήν εις ρομφαίαν. Συνεκπολεμήσει αυτώ ο κόσμος επί τους παράφρονας. Πορεύσονται εύστοχοι βολίδες αστραπών, και ως από ευκύκλου τόξου τωννεφών, επί σκοπόν αλούνται, και εκ πετροβόλου θυμού πλήρεις ριφήσονται χάλαζαι. Αγανακτήσει κατ' αυτών ύδωρ θαλάσσης· ποταμοί δε συγκλύσουσιν αποτόμως. Αντιστήσεται αυτοίς πνεύμα δυνάμεως, και ως λαίλαψ εκλικμήσει αυτούς, και ερημώσει πάσαν την γην ανομία, και η κακοπραγία περιτρέψει θρόνους δυναστών.

Ακούσατε ουν βασιλείς, και σύνετε· μάθετε δικασταί περάτων γης· ενωτίσασθε οι κρατούντες πλήθους, και γεγαυρωμένοι επί όχλοις εθνών ότι εδόθη παρά Κυρίου η κράτησις υμίν, και η δυναστεία παρά Υψίστου.

Σοφίας Σολομώντος το Ανάγνωσμα. (Κεφ. ζ′.7)

Δίκαιος, εάν φθάση τελευτήσαι, εν αναπαύσει έσται. Γήρας γαρ τίμιον ου το πολυχρόνιον, ουδέ αριθμώ ετών μεμέτρηται. Πολιά δε εστι φρόνησις ανθρώποις, και ηλικία γήρως βίος ακηλίδωτος. Ευάρεστος Θεώ γενόμενος, ηγαπήθη· και ζων μεταξύ αμαρτωλών, μετετέθη. Ηρπάγη, μη κακία αλλάξη σύνεσιν αυτού, η δόλος απατήση ψυχήν αυτού· βασκανία γαρ φαυλότητος αμαυροί τα καλά, και ρεμβασμός επιθυμίας μεταλλεύει νουν άκακον. Τελειωθείς εν ολίγω, επλήρωσε χρόνους μακρούς· αρεστή

γαρ ην Κυρίω η ψυχή αυτού· δια τούτο έσπευσεν εκ μέσου πονηρίας. Οι δε λαοί ιδόντες και μη νοήσαντες, μηδέ θέντες επί διανοία το τοιούτον, ότι χάρις και έλεος εν τοις οσίοις αυτού, και επισκοπή
 εν τοις εκλεκτοίς αυτού.

Εις την Λιτήν. Ιδιόμελα. Ήχος α´.

Τον επί γης ισάγγελον βίον σου, αι δυνάμεις των ουρανώ εθαύμασαν, πως μετά σαρκός, προς αοράτους εχθρούς αντέστης, και τας πολυπλόκους αυτών βουλάς, τελείως κατήσχυνας, διο σου δεόμεθα πανσεβάσμιε, πρέσβευε υπέρ των ψυχών ημών.

Ο αυτός.

Το σταθερόν της καρδίας σου, κατέπληξεν ασεβών το φρύαγμα, τυπτόμενος γαρ υπ’ αυτών και στρεβλούμενος υπέφερες γενναίως ίνα σώσης εκ κινδύνων τους αιχμαλώτους, διο παρά Χριστού, ο της δικαιοσύνης εδόθη σοι στέφανος, του Σωτήρος των ψυχών ημών.

Ήχος β .

Καταλιπών τα επί γης, τα εν ουρανοίς επόθησας μακάριε, και τω Χριστώ ναίον ανήγειρας, τας ευχάς σου προς Αυτόν εκτενώς αναπέμπων, όθεν, πολλοί της αρετής σου ζηλώσαντες, φοιτηταί γεγόνασιν, ους ευαγγελικώς νουθετήσας, τένα Χριστού του Θεού εισπεποίηκας, 
του Σωτήρος των ψυχών ημών.

Ήχος δ .

Τον εν κινδύνοις βοηθόν, και εν νόσοις ιατρόν ταχύτατον, Δαβίδ τον μακάριον ευφημήσωμεν σήμερον, πάσι γαρ αφθονως τοις πιστοίς τας αιτήσεις παρέχει, διό προς αυτόν θερμώς εκβοήσωμεν λέγοντες· φύλαττε μακάριε την ποίμνην σου άτρωτον από πάσης
προσβολής εναντίας και περιστάσεως.

Δόξα. 
Ήχος πλ. α .

Όσιε Πάτερ, από βρέφους ποθήσας της ακηράτου ζωής την δόξαν, τα του κόσμου τερπνά κατεφρόνησας, διο και έλεγες· Χριστώ συνεσταύρωμαι, ζω δε ουκέτι εγώ, ζη δε εν εμοί Χριστός, δια τούτο παρ’ Αυτού την χάριν των ιαμάτων απειληφώς, και των αιωνίων αγαθών την απόλαυσιν, πρέσβευε υπέρ των ψυχών ημών.

Και νυν. 
Θεοτοκίον.

Μακαρίζομέν σε Θεοτόκε Παρθένε, και, δοξάζομέν σε οι πιστοί κατά χρέος, την πόλιν την άσειστον, το τείχος το άρρηκτον, την αρραγή προστασίαν, και καταφυγήν των ψυχών ημών.

Εις τον Στίχον Στιχηρά Προσόμοια. Ήχος δ . Έδωκας σημείωσιν.

Σθένει δυναμούμενος, του θείου Πνεύματος πάνσοφε, τας επάρσεις κατέβαλες, και τα μηχανήματα, του δεινού Βελίαρ, δια μετανοίας, και εγκρατείας συνεχούς, όθεν χορεύεις νυν αγαλλόμενος, μετά πασών ως άσαρκος, των ουρανίων δυνάμεων, ως αμέσως δεχόμενος, 
θείαν έλλαμψιν πάντοτε.

Στ.: Τι ανταποδώσωμεν τω Κυρίω περί πάντων ων ανταπέδωκεν ημίν;

Άπαντα προέκρινας, των επικήρων τα άφθαρτα, από βρέφους μακάριε, διο απεμάκρυνας, της ενεγκαμένης, και των γεννητόρων, και υπετάγης τω Χριστώ, τον σον Σταυρόν επ’ ώμων αράμενος, μεθ’ ου και ηκολούθησας, τούτω προθύμως και γέγονας, επουράνιος άνθρωπος,
 και επίγειος Άγγελος.

Στ.: Δίκαιος ως φοίνιξ ανθήσει, και ωσεί κέρδος εν Λιβάνω πληθυνθήσεται.

Σώμά σου το γήϊνον, τη εγκρατεία ενέκρωσας, και τον νουν ανεπτέρωσας, προς ύψος ουράνιον, δια απαθείας, και τη θεωρία, ώφθης δε όντως καθαρόν, του θείου Πνεύματος καταγώγιον, διο σε η ουράνια, περιχαρώς υπεδέξατο, βασιλεία μακάριε, των Αγγέλων ομόσκηνε.

Δόξα.
 Ήχος β .

Ησχύνθη ο πολέμιος εχθρός, το λαμπρόν της ψυχής σου μη φέρων καθοράν μακάριε, αλλ’ ως Δαθάν και Αβειρών, ταις σαις προσευχαίς εις γην κατεπόθη, δια τούτό σε οι πιστοί, προς τον Χριστόν μεσίτην προτιθέμεθα, υπέρ ειρήνης του κόσμου, και σωτηρίας των ψυχών ημών.

Και νυν.
 Θεοτοκίον.

Την πάσαν ελπίδα μου...

Νυν απολύεις, το Τρισάγιον.

Απολυτίκιον. Ήχος γ´. Θείας πίστεως.

Μέγα εύρατο, Εύβοια κλέος, τον πανένδοξον, Δαβίδ τον θείον, ως ιεράς αρετής καταγώγιον, και του Χριστού οπαδόν αληθέστατον, και των Οσίων απάντων εφάμιλλον. Διό Πάτερ Όσιε, Χριστόν τον Θεόν ικέτευε, δωρήσασθαι ημίν το μέγα έλεος.

Δόξα. Και νυν. 
Θεοτοκίον.

Σε την μεσιτεύσασαν...

Απόλυσις.

ΟΡΘΡΟΣ

Μετά την α’  στιχολογίαν, κάθισμα, ήχος πλ. α’ . Τον Συνάναρχον Λόγον.

Εγκρατεία τη σάρκα Πάτερ ενέκρωσας, και συντόνω δεήσει τον νουν ανύψωσας, προς την άληκτον ζωήν Δαβίδ μακάριε, ένθα χωρός των ασκητών, ευφραίνονται συν Αγγέλοι, μεθ’ ων απαύστως χορεύεις, εκδυσωπών τον Σωτήρα υπέρ ειρήνης του κόσμου, 
και σωτηρίας των ψυχών ημών.

Δόξα. Και νυν. 
Θεοτοκίον.

Την ταχείάν Σου σκέπην και την βοήθειαν, και το έλεος δείξον επί τον δούλόν Σου, και τα κύματα Αγνή καταπράϋνον, των ματαίων λογισμών και την πεσούσάν μου ψυχήν, ανάστησον Θεοτόκε, οίδα γαρ οίδα Παρθένε, ότι ισχύεις όσα και βούλοιο.

Μετά την β  στιχολογίαν, κάθισμα. Ήχος γ . Θείας πίστεως.

Θείον όργανον, του Παρακλήτου, εχρημάτισας, Πνεύματος μάκαρ, ταις αρεταίς αναλάμψας ως ήλιος, και την ψυχήν σου λαμπρύνας τοις δάκρυσι, διο πρέσβευε Χριστώ τω Θεώ, δωρήσασθαι ειρήνην τοις τιμώσί σε, και ταις ψυχαίς ημών το μέγα έλεος.

Δόξα. Και νυν.
Θεοτοκίον.

Θρόνος πάγχρυσος, του Βασιλέως, και Παράδεισος, διηνθισμένος, ανεδείχθης Θεοτόκε Πανάχραντε, τον γαρ Θεόν εν γαστρί Σου βαστάσασα, ευωδιάζεις ημάς θείαις χάρισιν, όθεν άπαντες Θεού αληθώς, Μητέρα Σε κηρύττομεν αεί, και μεγαλύνομεν.

Μετά τον πολυέλεον, κάθισμα. Ήχος α . Τον Τάφον Σου Σωτήρ.

Νηστεία συνεχεί, την ψυχήν σου λαμπρύνας, δοχείον αληθώς, της Αγίας Τριάδος, εγένου μακάριε, καθαρόν και τερπνότατον, όθεν έτυχες, αμαραντίνων στεφάνων, και χορεύεις νυν, μετά πάντων
 των Αγγέλων, αεί ευφραινόμενος.

Δόξα. Και νυν. 
Θεοτοκίον.

Προστάτην προς Θεόν, κεκτημένοι Σε πάντες, προστρέχομεν σεμνή, τω αγίω ναώ Σου, αιτούμενοι βοήθειαν, παρά Σου Αειπάρθενε, ρύσαι ουν ημάς, της των δαιμόνων κακίας, και εξάρπασον, εκ καταδίκης φρικώδους, τους Σε μακαρίζοντας.

Το α' αντίφωνον του δ' ήχου.

Προκείμενον: Τίμιος εναντίον Κυρίου ο θάνατος του Οσίου αυτού.

Στ.: Μακάριος ανήρ ο φοβούμενος τον Κύριον, εν ταις εντολαίς αυτού θελήσει σφόδρα.

Ευαγγέλιον το εν τω όρθρω του Αγ. Αντωνίου.

Ο Ν´.

Δόξα: Ταις του σου Οσίου...

Και νυν: Ταις της Θεοτόκου...

Ιδιόμελον. Ήχος β´. Στ.: Ελεήμων, Ελέησόν με ο Θεός...

Όσιε Δαβίδ παμμακάριστε, τους την σεπτήν σου εορτάζοντας κοίμησιν, εκ πάσης περιστάσεως λύτρωσαι, ταις προς Θεόν ικεσίαις σου.

Σώσον ο Θεός τον λαόν σου...

Είτα οι κανόνες· της Θεοτόκου ο Μικρός Παρακλητικός, και του Αγίου.

Ωδή α´. Ήχος πλ. δ´. Αρματηλάτην Φαραώ.

Μεγαλοφώνως την αγίαν μνήμην σου, υμνολογήσαι τολμών, την σην εξαιτούμαι, χάριν την πολύφωτον, τον νουν μου καταυγάζουσαν, και ισχύν μοι διδούσαν, όπως επάξιον αίνεσιν, άσω σοι Δαβίδ παμμακάριστε.

Λαμπράς εκ ρίζης άνθος ευθαλέστατον, Πάτερ εβλάστησας, και αμετρήτου βίου, ευωδίαν κρείττονα, από παιδός διέπνευσας, ολικώς τω Σωτήρι, ανατεθείς εκ νεότητος, Πάτερ ουρανίω φρονήματι.

Περιχαρώς του Βαπτιστού της όψεως, Πάτερ ηξίωσαι, και, φωνή τη τούτου χαίρων ηκολούθησας, εν ατελεί τω σώματι, και τελεία φρονήσει, εν τω ναώ αυτού Όσιε, μείνας αληθώς ως ασώματος.

Εξέστη Πάτερ ο σεπτός, γεννήτωρ σου, ηνίκα είδέ σε, εν ναώ αγίω όλον εξαστράπτοντα,προ της εικόνος Όσιε, Ιωάννου του πάνυ, και την σην μέλλουσαν έλλαμψιν, Πνεύματι Αγίω μεμύηται.

Θεοτοκίον.

Μέγας εφάνης ουρανός Πανάχραντε επί της γης αληθώς, τον γαρ Θεόν Λόγον, συλλαβούσα έτεκες, υπερφυώς εν μήτρα Σου, διο πίστει βοώμέν Σοι· Τούτον Παρθένε ικέτευε, πάντας ημάς κολάσεως ρύσασθαι.

Καταβασία: Ανοίξω το στόμα μου...

Ωδή γ . Ουρανίας αψίδος.

Ως Θεόν αγαπήσας από παιδός Όσιε, την των γενννητόρων αγάπην, εμφρόνως έλιπες, και ηκολούθησας, ανενδοιάστω καρδία, και σοφώ φρονήματι, Χριστού τοις ίχνεσι.

Ποτιζόμενος ρείθροις τοις των Γραφών Όσιε, και τοις θεοπνεύστοις λογίοις αεί τρεφόμενος, εν νεανίαις τελών, όλος θεόφρων εφαίνου, πεπλησμένος Άγιε, πολλής συνέσεως.

Ρώμην ένθεον έχων εν τη ψυχή Άγιε, κόσμου της απάτης απέστης από νεότητος, και της πατρίδος φυγών, προσωκειώθης Κυρίω, τούτου τον γλυκύτατον ζυγόν αράμενος.

Ολική προθυμία ακολουθών Όσιε, τη απ' ουρανού θεία κλήσει εύρες ιθύνοντα, καλώς προς δρόμον σε, της ουρανίου πορείας, τον σοφόν Ακάκιον, προνοία κρείττονι.

Θεοτοκίον.

Ανυμνούμεν Παρθένε τον υπέρ νουν Τόκον Σου, Ον αγεωργήτως εν μήτρα εκαρποφόρησας, και Σε δοξάζομεν, την αληθώς Θεοτόκον, και μετά την κύησιν Παρθένον μείνασαν.

Καταβασία: Τους σους υμνολόγους...

Κάθισμα. Ήχος πλ. δ'. Την Σοφίαν και Λόγον.

Από βρέφους επόθησας αληθώς, τον ενάρετον βίον και καθαρόν, ως πλήρης φρονήσεως και της άνωθεν κλήσεως, εκλελεγμένον σκεύος, και κόσμου της σχέσεως, ανώτερον

φυλάττων, τον νουν σου μακάριε. Όθεν Μοναζόντων, δεδεγμένος το σχήμα, των πάλαι ομότροπος, Ασκητών εχρημάτισας, θεοφόρε Πατήρ ημών. Πρέσβευε Χριστώ τω Θεώ, των πταισμάτων άφεσιν δωρήσασθαι, τοις εορτάζουσι πόθω, την αγίαν μνήμην σου.

Θεοτοκίον.

Τον Σωτήρα των όλων και Ποιητήν, ον εκύησας Κόρη υπερφυώς, ρυόμενον άπαντας, χαλεπής εκ χειρώσεως, ως Μήτηρ εκδυσώπει, μανίας του όφεως, και κοσμικών σκανδάλων, ρυσθήναι και θλίψεων, μόνη Θεοτόκε τους προς σε αφορώντας, και πίστει ζητούντάς σου, την οξείαν βοήθειαν, την ημάς αεί σώζουσαν, πρεσβεύουσα Παρθένε, αεί,

και μελλούσης δόξης και λαμπρότητος, της χαράς του Υιού σου,
 τυχείν τους υμνούντάς σε.

Ωδή δ´. Εισακήκοα Κύριε.

Θείω πόθω βαλλόμενος, χαίρων υπετάγης Δαβίδ μακάριε, Ακακίω τω θεόφρονι, ταπεινοφροσύνη σεμνυνόμενος.

Υπερήφανον δράκοντα, τη ση ταπεινώσει Πάτερ υπέταξας, και περίβλεπτος εν πράξεσιν, ώφθης ταις οσίαις ανυψούμενος.

Μοναστής ως θεόληπτος, Πάτερ εν τω Άθωνι παραγέγονας, απομάττων θείω έρωτι, των εκεί Οσίων τα παλαίσματα.

Ως των πάλαι ομόζηλος, Όσιε Δαβίδ, Οσίων εν άπασι, κοινωνός αυτών της χάριτος, εν υστέροις χρόνοις εχρημάτισας.

Θεοτοκίον.

Τις εκφράσαι δυνήσεται, θαύμα της λοχείας Σου το παράδοξον, των Αγίων Αειπάρθενε, Ο και τοις Αγγέλοις ακάταληπτον.

Καταβασία: Την ανεξιχνίαστον...

Ωδή ε´. Ίνα τι με απώσω;

Σταυρωθείς τοις εν κόσμω, της σαρκός ενέκρωσας Πάτερ το φρόνημα, και εν πάσι ώφθης, εναρέτου ζωής υποτύπωσις, τω διδασκάλω, ολοσχερώς καθυπακούων, ως υπήκοος

θείου θελήματος.

Των Θεού μυστηρίων, οία καθαρώτατος Πάτερ και όσιος, ιερεύς εγένου, και σεπτός λειτουργός και διάκονος· όθεν θείον φως σε, περικυκλούν τινι ωράθη, φανερούν σου της δόξης την έλλαμψιν.

Οδηγούμενος Πάτερ, Πνεύματι Αγίω ως φίλος γνήσιος, του Θεού των όλων, εν Στειρίω επέστης προς μείζονας, σεαυτόν καμάτους, καθυποβάλλων θεοφόρε, της σαρκός

μη ποιούμενος πρόνοιαν.

Υπέρ της του πλησίον, οία μιμητής Χριστού ενθεώτατος, χαίρων καθυπέστης, τιμωρίας σκληράς Δαβίδ Όσιε, αληθούς αγάπης συκοφαντούμενος αδίκως, ο χρηστότητος

πλήρης και χάριτος.

Θεοτοκίον.

Θεοτόκε Παρθένε Ον εκυοφόρησας Χριστόν ικέτευε, της επουρανίου Βασιλείας τυχείν και λαμπρότητος, μετά του Οσίου Δαβίδ και πάντων των Αγίων, ημάς πάντας τους Σε μεγαλύνοντας.

Καταβασία: Εξέστη τα σύμπαντα.

Ωδή στ´. Ιλάσθητί μοι Σωτήρ.

Συνέσει θεοπρεπεί, θεόφρον καλλωπιζόμενος, και πόνοις ασκητικοίς, εκλάμπων μακάριε, επέστης ως άγγελος, θεϊκή προνοία, 
εν Ευβοία Δαβίδ Όσιε.

Αγίασμα νοητόν, υπάρχων Πάτερ της χάριτος, ναόν εγείρεις σεπτόν, Δαβίδ παμμακάριστε, τω εν όρει Άγιε, μεταμορφωθέντι, 
και θεώσαντι τον άνθρωπον.

Γνόφον τον θείον σοφέ, της απορρήτου ελλάμψεως, ως καθαρθείς την ψυχήν, εισέδυς εν Πνεύματι· εντεύθεν εισδέδεξαι, Πάτερ εν καρδία, 
φως το θείον και υπέρφωτον.

Ως εναρέτου ζωής, υφηγητής και διδάσκαλος, χορείαν έσχες σεμνήν, φοιτητών θεόπνευστε, τα της πολιτείας σου, Δαβίδ θεοφόρε,
 μιμουμένων θεία σκάμματα.

Θεοτοκίον.

Αγίασμα νοητόν, τον υπεράγιον τέτοκας, Σωτήρα και λυτρωτήν, του κόσμου Πανάχραντε, Όνπερ καθικέτευε, λυτρωθήναι πάντας, 
τους πιστώς ανευφημούντάς Σε.

Καταβασία: Την θείαν ταύτην...

Κοντάκιον. Ήχος δ´. Επεφάνης σήμερον.

Ως αστήρ λαμπρότατος ώφθης εν κόσμω, καταυγάζων άπαντας, τους προσιόντας σοι πιστώς, Δαβίδ Πατέρων το καύχημα,
 των ιαμάτων τοις θείοις χαρίσματι.

Ο Οίκος.

Ύμνον άπαντες πιστοί, τω Θεώ αναπέμψωμεν, τω δωρησαμένω ισχύν, τω αυτού θεράποντι Δαβίδ, αγωνίσασθαι καλώς, τον της αρετής κάλλιστον αγώνα· εν εσχάτοις γαρ καιροίς αναφανείς, ως αστήρ αειφανής της θείας φωταυγείας, των πάλαι Οσίων ώφθη ομόζηλος, και τω βίω ομότροπος, και τοις τρόποις συμμέτοχος, και της δόξης και των χαρίτων, κοινωνός ισοκλεής· και εν πλείστοις αγωνισάμενος τόποις, εν τη νήσω Ευβοία, θεία νεύσει, παρεγένετο· ένθα ναόν τω μεταμορφωθέντι εν Θαβώρ Σωτήρι εδομήσατο, και Μονήν ιεράν συστησάμενος, ως σωτηρίας λιμένα άκλυστον, πάντας ευεργετεί, κατά ψυχήν και σώμα, 
των ιαμάτων θείοις χαρίσμασι.

Συναξάριον.

Τη α' του αυτού μηνός, Μνήμη του Οσίου και Θεοφόρου Πατρός ημών Δαβίδ του εν τη νήσω Ευβοία ασκήσαντος.

Στίχοι:

Δαβίδ Γολιάθ κατέβαλε τω λίθω,

Δαβίδ προσευχή κατέβαλε τα πάθη.

Πρώτη Θεοίο Δαβίδ Νοεμβρίοιο έστηκε θώκω.

Τη αυτή ημέρα, Μνήμη των Αγίων και θαυματουργών Αναργύρων Κοσμά και Δαμιανού, υιών Θεοδότης της εξ Ασίας.

Στίχοι:

Ει και παρήκαν γην Ανάργυροι δύω,

Πληρούσι ως πριν, και πάλιν γην θαυμάτων.

Ούτοι οι Άγιοι είλκον το γένος εκ της Ασιάτιδος γης, πατρός μεν υπάρχοντος Έλληνος, μητρός δε Χριστιανής, τούνομα Θεοδότης· ητις χηρείαν εκ του ανδρός υποστάσα, και αδείας ευκαίρου λαβομένη, πάσαν ιδέαν αρετής τελείας αυτούς εξεπαίδευσε. Πάσης δε επιστήμης εν πείρα γενόμενοι, ταις λοιπαίς χαίρειν ειπόντες, την ιατρείαν των ψυχών και των σωμάτων ησπάσαντο, θεραπεύοντες πάσαν νόσον, και πάσαν μαλακίαν· και ουκ ανθρώποις μόνον επικουρούντες, αλλά και κτήνεσιν. Ανάργυροι

δε εκλήθησαν, διότι ουδέν παρά τινός τι λαβείν ηνέσχοντο πώποτε, αλλά δωρεάν και αμισθί ιατρεύοντες διετέλουν. Ούτως ουν καλώς τον εαυτών βίον διαπεράναντες, ετελειώθησαν εν ειρήνη. Τα δε τίμια αυτών λείψανα κατετέθησαν εν τόπω καλουμένω Φερεμάν.

Τη αυτή ημέρα, Μνήμη των Αγίων Μαρτύρων γυναικών,
 Κυριαίνης και Ιουλιανής.

Στίχοι:

Και Κυριαίνα προς το πυρ αποπνέει,

Πάσης πνοής τιμώσα Κύριον μέγαν.

Τω προς σε φίλτρω Σώτερ, εκκεκαυμένη,

Ιουλιανή καύσιν εκ πυρός φέρει.

Αύται ήθλησαν επί Μαξιμιανού του βασιλέως· υπήρχε δε η μεν Κυρίαινα εκ Ταρσού της Κιλίκων επαρχίας, η δε Ιουλιανή, εκ πόλεως Ρώσου. Και συλληφθείσαι υπό Μαρκιανού ηγεμόνος, και αναγκασθείσαι, ουκ ηρνήσαντο τον Χριστόν. Όθεν η Κυρίαινα ξυράται την κεφαλήν, και γυμνή υπό ατάκτων στρατιωτών την πόλιν περιάγεται·

και απαχθείσα εν τη πόλει Ρώσω, μετά της Αγίας Ιουλιανής τω πυρί παραδίδονται. Και ούτως επληρώθη αυτών η μαρτυρία.

Τη αυτή ημέρα, Μνήμη των Αγίων Μαρτύρων, Καισαρίου, Δασίου και ετέρων πέντε, Σάββα, Σαβινιανόν, Αγρίππαν, Ανδριανόν, και Θωμά το νήπιο.

Στίχοι:

Συν εξ συνάθλοις, της αληθείας φίλοις,

Τέμνουσι Καισάριον οι ψεύδους φίλοι.

Ούτοι οι Άγιοι κατασχεθέντες εν Δαμασκώ, και διαφόροις βασάνοις εξετασθέντες, τέλος τον δια ξίφους δέχονται θάνατον.

Τη αυτή ημέρα, Μνήμη των Αγίων Ιερομαρτύρων Ιωάννου επισκόπου, και Ιακώβου Πρεσβυτέρου.

Στίχοι:

Συν Ιακώβω τω Θύτη Χριστού ξίφος,

Ιωάννης ήνεγκεν ο Χριστού θύτης.

Ούτοι, υπήρχον επί Σαβωρίου βασιλέως Περσών, τον της πίστεως διδάσκοντες λόγον, και αλείπται γινόμενοι πολλών προς ευσέβειαν. Οι και κρατηθέντες υπό των του βασιλέως υπηρετών, και ποικίλοις βασάνοις προσομιλήσαντες, ύστερον δια ξίφους ετελειώθησαν, τω Κυρίω τα εαυτών παραθέμενοι πνεύματα.

Τη αυτή ημέρα, Μνήμη του Αγίου Μάρτυρος Ερμηνιγγέλδου.

Στίχοι:

Ερμηνίγγελδος εκπλυθείς βαφή πλάνης,

Σφαγήν υποστάς βάπτεται λύθρου κόχλω.

Ούτος, πατρός  μεν έφυ Λιουβιγγίλδου, Ρήγος των έσω Γότθων, Αρειανού συν παντί τω έθνει τυγχάνοντος. Μυηθείς δε τον ορθόδοξον λόγον παρά Λεάνδρου του των Ορθοδόξων Επισκόπου, και του πατρός αυτού δια την μεταβολήν χαλεπήναντος, ποικίλας η ούτος εξ αυτού θωπείας και ύβρεις δεχόμενος. Και καθ’ εκάστην τούτων αυτώ προσαγομένων, ακλινής ην ο παις και ακαταγώνιστος. Όθεν στερείται μεν της βασιλικής διαδοχής, χείράς τε και πόδας δεσμευθείς, ειρκτή ζοφώδεις εγκλείεται. Εφειστήκει δε η του Πάσχα εορτή, και τον ιερέα αποστείλας ο πατήρ, πείθειν επεχείρει, μετακαλέσασθαι δούναι των μυστηρίων. Ο δε ουκ επείσθη, αλλά βδελυξάμενος αυτόν απέπεμψεν. Όθεν προστάττει ο πατήρ αυτού, εν τη ειρκτή, ου ην δεδεμένος, αποτμηθήναι. Ου γενομένου, ωδαί και μελωδίαι ασωμάτων δυνάμεων, μετά λαμπάδων περί το σώμα του μακαρίου Ερμηνιγγέλδου καταπέμπονται. Και το ξένον του θεάματος τους πιστούς εις ευχαριστίαν εκίνησε, τον δε σφαγέα κατέπληττε, και συνετάραττε, και μεταμέλεσθαι
 επί τω μιάσματι εβιάζετο.

Ου πολύς ο χρόνος, και νόσος επελθούσα, πολλούς εξ ανθρώπων απήλαυνεν. Όθεν ο Λιουβίγγελδος καλεί Λέανδρον, τον της ευσεβείας επίσκοπον, και τον νεώτερον παίδα Ρεκχάρεδον βασιλέα αναγορεύσας, ικετεύει άξιον τοις ίσοις τελέσαι τον παίδα, οις και τον Μάρτυρα Ερμηνίγγελδον προετελέσατο. Και ταύτα ειπών, θνήσκει.

Ρεκχάρεδος, δε της ορθοδοξίας τα σπέρματα δεξάμενος, συνορθοδοξείν και το υπήκοον έπεισε. Και σκόπει μοι Θεού πρόνοιαν· Ερμηνίγγελδον συγχωρεί υπέρ της ευσεβείας σφαγήναι, και άπαν το γένος τη ορθοδόξω πίστει προστίθεται.

Τη αυτή ημέρα, Μνήμη της Αγίας Νεομάρτυρος Ελένης της εκ Σινώπης.

Τη αυτή ημέρα, Μνήμη του Αγίου Νέου Οσιομάρτυρος Ιακώβου και των δύο μαθητών αυτού· Ιακώβου διακόνου και Διονυσίου μοναχού, των δι’ αγχόνης τελειωθέντων κατά το αφκ  (1520) έτος.

Στίχοι:

Τριάδα ποθήσας Ιάκωβος πόθω,

Αυτή ανέδραμε συν Μαθηταίς δύο.

Σεαυτόν ιέρευσας ιερώς Πάτερ,

Και θυσία δέδεξαι δεκτή Κυρίω.

Υπηρετών τράπεζαν αρίστως κάτω,

Της ουρανίου θείος άρτος ανέθης.

Τους τρεις Οσίους θανατούσιν αγχόνη,

εχθροί κάκιστοι της Αγίας Τριάδος.

Τη αυτή ημέρα, Μνήμη της Αγίας Μάρτυρος Θεολήπτης.

Στίχοι:

Θεού λαμβάνεις σοι δώρον μέγα·

εν ειρκτή κεκλεισμένη σοι Μάρτυς.

Τη αυτή ημέρα, οι Άγιοι Μάρτυρες Κυπριανός και Ιουλιανή, δια πυρός τελειούνται.

Στίχοι:

Ιουλιανήν καρτερούσαν πυρ βλέπειν,

Συγκαρτερών ην Κυπριανός γεννάδας.

Ταις αυτού πρεσβείαις Χριστέ ο Θεός ελέησον και σώσον ημάς. Αμήν.

Ωδή ζ´. Παίδες Εβραίων.

Νάμασι θείων διδαχών σου, οία ένθεος θεράπων του Κυρίου, καταρδεύεις ψυχών, αρούρας θεοφόρε, προς ευκαρπίαν
 κρείττονα, σωτηρίας αιώνιον.

Άγει χαρμόσυνον ημέραν, και εόρτιον η ση Μονή παμμάκαρ ως χρυσόν το σεπτόν, σου σώμα κεκτημένη, δι´ου παντοίων ρύεται, 
νοσημάτων ψυχοφθόρων.

Σήμερον Εύβοια σκιρτάτω, και ψαλμοίς και ωδαίς λαμπροφανώς υμνείτω, τον Δαβίδ τον κλεινόν, ως τούτον κεκτημένη, προστάτην και υπέρμαχον, αρωγόν και μέγα κλέος.

Συ τω Δεσπότη των απάντων, ναόν ήγειρας, τω Μεταμορφωθέντι, εν τω όρει Θαβώρ, εν ω εστώς θεόφρον, εδέχου εν καρδία σου,
 τας αυτού θείας ελλάμψεις.

Θεοτοκίον.

Ίνα συμφώνως ω Παρθένε, διανοία Σε ειλικρινεί υμνώμεν, μη παρίδης ημάς δεινοίς κατεχομένους, αλλά συνήθως φάνηθι, βοηθός ημίν και σκέπη.

Καταβασία: Ουκ ελάτρευσαν.

Ωδη η´.Τον εν όρει αγίω.

Ουρανόθεν δεξάμενος ο Κτίστης, ο δοξάσας την σην, Δαβίδ ζωήν οσίαν, τας προσευχάς σου Όσιε απήλλαξε, μάστιγος κωνώπων, τους εν Δίστω Πάτερ, δεινώς ενοχλουμένους.

Υψηλήν πολιτείαν κεκτημένος, ταπεινόφρων σαφώς, και μέτριος εδείχθης, και συμπαθής Δαβίδ και χριστομίμητος, ελεών πλουσίως, και ανακουφίζων πάντας, τους πόρρω τε και πέλας.

Μέγας όντως υπέρμαχος εφάνης, εν κινδύνοις δεινοίς, τοις καταπονουμένοις, και τοις εν νόσοις ιατρός πανάριστος, και τοις θλιβομένοις, παράκλησις γλυκεία, Δαβίδ θαυματοφόρε.

Αναβάς τελειότητος εν ύψει, των θαυμάτων σοφέ, την χάριν εκομίσω, και πλείστους τόπους Πάτερ διελήλυθας, όνησιν παρέχων, ψυχών τε και σωμάτων, ως Πνεύματος δοχείον.

Θεοτοκίον.

Όταν έλθη ο Σος Υιός Παρθένε, κρίναι πάντας δικαίους και αδίκους, Αυτόν ικέτευε συντάξαι, καμέ συν τη χορεία, απάντων των δικαίων.

Καταβασία: Παίδας ευαγείς...

Ωδή θ´. Εξέστη επί τούτω.

Καθάρας την καρδίαν των γεηρών, νοημάτων συντόνω ασκήσει σου Πάτερ Δαβίδ, του φωτός επλήσθης του νοητού· διο και προηγόρευσας, την σην εκδημίαν προς τον Θεόν, σαφώς τοις φοιτηταίς σου, οις και σοφώς παρέθου, συνθήκας θείας πλήρεις χάριτος.

Ανέδραμες προς δόξαν των ουρανών, τον αγώνα οσίως τελέσας σου, Πάτερ Δαβίδ, και ζωής του ξύλου θεουργικώς, αμέσως κατετρύφησας, δήμοις των Αγίων αριθμηθείς, ημίν δε τοις σοις τέκνοις, το σώμά σου το θείον, παραμυθίαν θείαν έλιπες.

Της χάριτος του Πνεύματος θησαυρός, αληθώς πολυτίμητος δέδεικται, Πάτερ Δαβίδ, Κάρα σου η θεία και θαυμαστή, αεί αρωματίζουσα και ψυχάς ευφραίνουσα των πιστών, και ρώσιν και υγείαν, παρέχουσα τοις ταύτη, μετ' ευλαβείας καταφεύγουσι.

Ο μέγας της Ευβοίας προασπιστής, θεοφόρε Δαβίδ παμμακάριστε, την σην Μονήν, φύλαττε εκ πάσης επιβουλής, και την παρούσαν νήσόν σου, σκέπε και διάσωζε ασινή, καμέ δε τον αρτίως, τον ύμνον
 πλέξαντά σοι, προς σωτηρίας τρίβον ίθυνον.

Θεοτοκίον.

Σε αγκύραν κεκτήμεθα οι πιστοί, εν πελάγει του βίου θλιβόμενοι, Μήτερ Θεού, και ταις τρικυμίαις των πειρασμών, δεινώς καταποντουμένοι· διο σπεύσον πάντας εκ του βυθού, λυτρώσασθαι της πλάνης, τους Σε δοξολογούντας, και μετά πόθου μεγαλύνοντας.

Καταβασία: Άπας γηγενής.

Εξαποστειλάριον. Γυναίκες ακουτίσθητε.

Τιμήσωμεν φιλέορτοι, μετ’ εγκωμίων σήμερον, την ιεράν του Οσίου, και αξιέπαινον μνήμην, Δαβίδ συμφώνως άπαντες, αυτός γαρ κατεπάτησε, το θράσος του αλάστορος,και νυν πρεσβεύει απαύστως, 
υπέρ ημών τον Σωτήρα.

Θεοτοκίον.

Παρθένε καθικέτευε, τον Σον Υιόν και Κύριον, της ενεστώσης ανάγκης, πάντας ημάς λυτρωθήναι, και της φρικτής κολάσεως, Σε γαρ προστάτην Άχραντε, και βοηθόν κεκτήμεθα, εν πειρασμοίς και κινδύνοις, 
και Σε δοξάζομεν πάντες.

Αίνοι. Ήχος πλ. δ . Ω του παραδόξου θαύματος.

Δαβίδ, πατέρων το καύχημα, πιστώς την μνήμην την σην, εκτελούντας ικέτευε, πειρασμών και θλίψεων, λυτρωθήναι τους δούλους σου, και των σκανδάλων του πολεμήτορος, ον από βρέφους Χριστόν επόθησας, και ηκολούθησας, τούτου προστάγμασι, διο λαμπρώς, 
χαίρων ανελήλυθας, προς τα ουράνια.

Δεύτε, μοναστών ομήγυρις, μετ’ εγκωμίων φαιδρώς, ανυμνήσωμεν σήμερον, Δαβίδ τον πραότατον, ούτος γαρ κατηδάφισε, δαιμόνων πάντα τα μηχανήματα, και ώφθη πύργος ακαταμάχητος, σθένει του πνεύματος, ω και εκβοήσωμεν χαρμονικώς· φύλλαττε την 
ποίμνην σου, αξιοθαύμαστε.

Των εφετών το ακρότατον, δι’εγκρατείας πολλής, και συντόνου δεήσεως, όντως συ απέλαβες, και τρανώς εποπτεύεις νυν, εν τοις υψίστοις θείαν ενέργειαν, της ανεκφράστου Πάτερ ελλάμψεως, όθεν υμνούμέν σου, την λαμπράν πανήγυριν και τα σεπτά, πάντες ασπαζόμενοι, λείψανα πάντοτε.

Χαίροις, Οσίων το καύχημα, των μοναστών η τιμή, αγαλλίαμα σήμερον, πάσι τοις υμνούσί σε, Δαβίδ παμμακάριστε, αξιοχρέως πάντες τιμήσωμεν, σε τον προστάτην, χριστιανών αρωγόν, και τον αντιλήπτορα και βοηθόν, πάσι τοις προστρέχουσι, τη σεαυτού αγία σορώ.

Δόξα. Ήχος β .

Δεύτε άπαντες πιστοί φαιδρώς εορτάσωμεν σήμερον, την σεβάσμιον μνήμην Δαβίδ του τρισμάκαρος, των γαρ πονηρών δαιμόνων τας προσβολάς απεκρούσατο, και τη δυνάμει του Σταυρού, ως ιστόν αράχνης αυτούς διέλυσεν, όθεν εν ουρανοίς παρά Χριστού τας αμοιβάς των πόνων εδέξατο και συν Αγγέλοις χορεύει νυν, πρεσβεύων

υπέρ των ψυχών ημών.

Και νυν.
 Θεοτοκίον.

Την πάσαν ελπίδα μου...

ΕΙΣ ΤΗΝ ΛΕΙΤΟΥΡΓΙΑΝ

Τα Τυπικά, οι Μακαρισμοί, και εκ του κανόνος του Οσίου η γ' και στ' ωδή. Απόστολον ζήτει τη 6η Δεκεμβρίου.

Ευαγγέλιον κατά Λουκάν, ζήτει τη 17η Ιανουαρίου.

Κοινωνικόν: Εις μνημόσυνον αιώνιον έσται δίκαιος. Αλληλούϊα.

Η/Υ ΠΗΓΗ:
voutsinasilias.blogspot.gr
http://voutsinasilias.blogspot.gr/2011/11/1.html
